
তথ্যবিবরণী                                                                                                                               নম্বর : ৬১১১
বিভিন্ন পদে বদলি ও পদোন্নতি প্রদানপূর্বক জনপ্রশাসনের প্রজ্ঞাপন জারি
ঢাকা, ১৩ পৌষ (২৮ ডিসেম্বর) :


জাতীয় রাজস্ব বোর্ডের চেয়ারম্যান আবু হেনা মোঃ রহমাতুল মুনিমকে আগের চুক্তির ধারাবাহিকতায় আগামী ৬ জানুয়ারি অথবা যোগদানের তারিখ থেকে পরবর্তী দুই বছরের জন্য সিনিয়র সচিব, অভ্যন্তরীণ সম্পদ বিভাগ ও চেয়ারম্যান, জাতীয় রাজস্ব বোর্ড পদে চুক্তিভিত্তিক নিয়োগ দেওয়া হয়েছে। 


আর যুব ও ক্রীড়া মন্ত্রণালয়ের জ্যেষ্ঠ সচিব মোঃ আখতার হোসেনকে স্বরাষ্ট্র মন্ত্রণালয়ের জননিরাপত্তা বিভাগের জ্যেষ্ঠ সচিব হিসেবে বদলি করা হয়েছে। 


এছাড়া বাণিজ্য মন্ত্রণালয়ের সচিব তপন কান্তি ঘোষ, মাধ্যমিক ও উচ্চশিক্ষা বিভাগের সচিব (জ্বালানি ও খনিজ সম্পদ বিভাগে বদলির আদেশ হয়েছে) মোঃ মাহবুব হোসেন এবং প্রধানমন্ত্রীর কার্যালয়ের সচিব মোঃ তোফাজ্জল হোসেন মিয়াকে পদোন্নতি দিয়ে জ্যেষ্ঠ সচিব (সিনিয়র সচিব) করা হয়েছে। আর বিজ্ঞান ও প্রযুক্তি মন্ত্রণালয়ের অতিরিক্ত সচিব মেজবাহ উদ্দিনকে পদোন্নতি প্রদানপূর্বক যুব ও ক্রীড়া মন্ত্রণালয়ের সচিব হিসেবে পদায়ন করা হয়েছে।

আজ জনপ্রশাসন মন্ত্রণালয় এ সংক্রান্ত প্রজ্ঞাপন জারি করে।
#
শিবলী/পাশা/নাইচ/রফিকুল/জয়নুল/২০২১/২২৩০ঘণ্টা  

তথ্যবিবরণী                                                                                                                              নম্বর : ৬১১০
বাংলাদেশের শিশু-কিশোর হাফেজ-কারিগণ আন্তর্জাতিক
প্রতিযোগিতায় বিজয়ী হয়ে দেশকে বিশ্ব দরবারে গৌরবোজ্জ¦ল করছে
                                                                  -- ধর্ম প্রতিমন্ত্রী
ঢাকা, ১৩ পৌষ (২৮ ডিসেম্বর) :


ধর্ম প্রতিমন্ত্রী মোঃ ফরিদুল হক খান বলেছেন, বিশ্বের বিভিন্ন দেশে অনুষ্ঠিত কুরান তিলাওয়াত, তাফসির ও হিফয প্রতিযোগিতায় বাংলাদেশের শিশু-কিশোররা প্রথম, দ্বিতীয় ও তৃতীয় স্থান অধিকার করে দেশকে বিশ্ব দরবারে গৌরবোজ্জ¦ল করছে।

প্রতিমন্ত্রী আজ ঢাকায় বায়তুল মোকাররম জাতীয় মসজিদে ইসলামিক ফাউণ্ডেশন অডিটোরিয়ামে নারায়ণগঞ্জ জেলা সমিতি আয়োজিত দেশব্যাপী শিশু হাফেজদের নিয়ে ‘কুরানের সুর’  ফাইনাল অডিশনের সমাপনী অনুষ্ঠানে প্রধান অতিথির বক্তব্যে এসব কথা বলেন। 


প্রতিমন্ত্রী বলেন, প্রিয় নবি (সা.) ছিলেন এ পবিত্র গ্রন্থের প্রথম তিলাওয়াতকারী ও মহান শিক্ষক। তিনি মানুষের নিকট পবিত্র কুরানের বাণী পৌঁছে দিয়ে মানুষের আত্মশুদ্ধি ঘটিয়েছিলেন। তিনি বলেন, ‘পবিত্র কুরানুল কারিম’ মানব জাতির হেদায়াত, কল্যাণ, শান্তি ও পরকালীন মুক্তির পথ নির্দেশনা-যা মহান আল্লাহ রাব্বুল আলামীন আমাদের প্রিয় নবী (সা.) এর ওপর নাযিল করেন।

প্রতিমন্ত্রী বলেন, প্রিয়নবি (সা.) এর পর তাঁর মহান সাহাবাগণ, তাবেঈগণ, তাবে-তাবেঈ ও মুসলিম মনীষীগণ উক্ত শিক্ষাদানের কর্তব্য পালন করে ইতিহাসে উজ্জ¦ল হয়ে আছেন। তিনি বলেন, রাসুল (সা.) এর উম্মত হিসেবে পবিত্র কুরান ও সুন্নাহর শিক্ষা অনুশীলন করা এবং সমাজে এর প্রচার প্রসারে আত্মনিয়োগ আমাদের এক গুরুত্বপূর্ণ দায়িত্ব ও কর্তব্য। 


নারায়ণগঞ্জ জেলা পরিষদের চেয়ারম্যান মোঃ আনোয়ার হোসেন এর সভাপতিত্বে অনুষ্ঠিত কুরানের সুর  প্রতিযোগিতা-২০২১ এর সমাপনী অনুষ্ঠানে আরো বক্তব্য রাখেন নারায়ণগঞ্জ-২ আসনের সংসদ সদস্য  নজরুল ইসলাম বাবু ও কে এম আবু হানিফ হৃদয়।
#
আনোয়ার/পাশা/নাইচ/রফিকুল/মাহমুদ/জয়নুল/২০২১/২০৩০ঘণ্টা  

তথ্যবিবরণী                                                                                                                               নম্বর : ৬১০৯
শিশুরা সুনাগরিক হিসেবে গড়ে ওঠে প্রধানমন্ত্রীর ১০০ বছরের কর্মসূচি বাস্তবায়ন করবে
                                                                             -- নৌপরিবহন প্রতিমন্ত্রী
ঢাকা, ১৩ পৌষ (২৮ ডিসেম্বর) :


 নৌপরিবহন প্রতিমন্ত্রী খালিদ মাহমুদ চৌধুরী বলেছেন, প্রধানমন্ত্রী শেখ হাসিনার নেতৃত্বে বাংলাদেশ মধ্যম আয়ের দেশে পরিণত হয়েছে; উন্নত দেশের স্বপ্ন দেখছে। প্রধানমন্ত্রী ১০০ বছরের কর্মসূচি দিয়েছেন। সে কর্মসূচি বাস্তবায়নে শিশুদের সুনাগরিক হিসেবে গড়ে তুলতে হবে। শিশুরা শুধু রাজনৈতিক ক্ষেত্রে নয়; কর্মকর্তা হিসেবে নয়; তারা সুনাগরিক হিসেবে গড়ে ওঠে প্রধানমন্ত্রীর ১০০ বছরের কর্মসূচি বাস্তবায়ন করবে।

প্রতিমন্ত্রী আজ ঢাকায় বঙ্গবন্ধু জাতীয় স্টেডিয়াম সংলগ্ন উডেন ফ্লোর জিমনেসিয়ামে ক্রীড়া সামগ্রী বিতরণ ও আলোচনা সভায় প্রধান অতিথির বক্তৃতায় এসব কথা বলেন। জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী ও স্বাধীনতার সুবর্ণজয়ন্তী উপলক্ষ্যে ‘শেখ রাসেল জাতীয় শিশু-কিশোর পরিষদ’ এ অনুষ্ঠানের আয়োজন করে।

প্রতিমন্ত্রী বলেন, বাংলাদেশ এখন শুধু উন্নয়নের রোল মডেল নয়; প্রধানমন্ত্রী শেখ হাসিনার নেতৃত্বে বাংলাদেশ যেভাবে করোনা মোকাবিলা করেছে তাও বিশ্বের মাঝে রোল মডেল হয়েছে। প্রধানমন্ত্রীর বলিষ্ঠ নেতৃত্বে আমরা এই মহামারিকে মোকাবিলা করেছি। প্রধানমন্ত্রী শেখ হাসিনার কল্যাণে আমরা বাংলাদেশের জনগণকে নিরাপদ রাখতে সমর্থ হয়েছি। তিনি বলেন, করোনা মহামারিতে সমগ্র পৃথিবীর অর্থনীতি যখন মুখ থুবড়ে পড়েছে; তখন পৃথিবীর ৫টি অগ্রসরমান অর্থনীতির একটি বাংলাদেশ। সমগ্র পৃথিবীতে আমাদের প্রধানমন্ত্রীর নেতৃত্ব তাক লাগিয়ে দিয়েছে। তাঁর সাহসী ও দূরদর্শী নেতৃত্বের প্রশংসা শুনতে পাচ্ছি।

খালিদ মাহমুদ চৌধুরী বলেন, নিরপরাধ শিশু রাসেলকে কেন হত্যা করা হয়েছে? গর্ভবতী মাকে কেন হত্যা করা হয়েছে? বঙ্গবন্ধুকে সপরিবারে কেন হত্যা করা হয়েছে?- তা জানতে হবে। এসব হত্যা সম্পর্কে যখনই জানব, তখনই বাংলাদেশের বিরুদ্ধে ষড়যন্ত্র সম্পর্কে জানতে পারব।

প্রতিমন্ত্রী বলেন, জাতির পিতা বঙ্গবন্ধু শেখ মুিজবুর রহমানের নেতৃত্বে দেশ স্বাধীনের সাড়ে তিন বছরের মাথায়  দেশ অন্ধকারে তলিয়ে যায়। স্বাধীনতা বিরোধী ও রাজাকার গোষ্ঠী বঙ্গবন্ধুকে সপরিবারে হত্যা করে দেশকে উল্টোপথে নিয়ে যায়। দেশ পরিচালনায় রাজাকারদের  সামনে নিয়ে আসে। মুক্তিযোদ্ধারা আলোর মুখ দেখেনি। দেশ অন্ধকারের দিকে ধাবিত হয়। তিনি বলেন, এখন প্রধানমন্ত্রীর নেতৃত্বে দেশ এগিয়ে চলছে। আমরা অহংকার করে মুক্তিযোদ্ধাদের স্বপ্নের কথা বলতে পারি। সোনার বাংলা গড়ার প্রত্যয়ের কথা বলতে পারি।

সংগঠনের মহাসচিব কে এম শহিদ উল্যার সভাপতিত্বে অনুষ্ঠানে অন্যান্যের মধ্যে বক্তব্য রাখেন বাংলাদেশ ব্যাডমিন্টন ফেডারেশনের সভাপতি ও তথ্য কমিশনার ড. আবদুল মালেক, বাংলাদেশ আওয়ামী যুবলীগের ভারপ্রাপ্ত চেয়ারম্যান মোঃ বেলাল হোসেন ও সংগঠনের উপদেষ্টা তরফদার মোঃ রুহুল আমিন।

প্রতিমন্ত্রী পরে শিশু-কিশোরদের মাঝে ক্রীড়া সামগ্রী বিতরণ করেন।
#
জাহাঙ্গীর/পাশা/রাহাত/সঞ্জীব/মাহমুদ/জয়নুল/২০২১/১৯৩০ঘণ্টা 

তথ্যবিবরণী                                                                                                                             নম্বর : ৬১০৮
জলবায়ু পরিবর্তন মোকাবিলায় বাংলাদেশের কার্বন নিঃসরণ পরিকল্পনা বিশ্বে একটি দৃষ্টান্ত
                                                                                           -- পরিবেশমন্ত্রী
ঢাকা, ১৩ পৌষ (২৮ ডিসেম্বর) :


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, জলবায়ু পরিবর্তন মোকাবিলায় বাংলাদেশের কার্বন নিঃসরণ পরিকল্পনা বা হালনাগাদকৃত ন্যাশনালি ডিটারমাইন্ড কন্ট্রিবিউশন (এনডিসি) বিশ্বে একটি অনুসরণীয় দৃষ্টান্ত।  এটি বৈশ্বিক উষ্ণতাকে প্রাক-শিল্প স্তরের ১.৫-২ডিগ্রি  সেলসিয়াসের মধ্যে সীমাবদ্ধ রাখার বৈশ্বিক উদ্যোগকে সমর্থন করবে। এতে ২০৩০ সাল নাগাদ বাংলাদেশের নিজস্ব সক্ষমতায় ও উন্নত বিশ্বের সহযোগিতায় মোট ২১ দশমিক ৮৫ শতাংশ কার্বন নিঃসরণ হ্রাসের পাশাপাশি বেশ কয়েকটি প্রশমন কর্মসূচি প্রণয়ন করা হয়েছে যা দেশের গ্রিনহাউস গ্যাস নিঃসরণ কমাতে সাহায্য করবে। 


পরিবেশমন্ত্রী আজ বঙ্গবন্ধু আন্তর্জাতিক সম্মেলন কেন্দ্রে পরিবেশ, বন ও জলবায়ু পরিবর্তন মন্ত্রণালয় আয়োজিত বাংলাদেশের আপডেটেড এনডিসি ২০২১ ডিসেমিনেশন অনুষ্ঠানে প্রধান অতিথির বক্তব্যে এসব কথা বলেন।

মন্ত্রী বলেন, সংশ্লিষ্ট সকল মন্ত্রণালয়, বিভাগ, অধিদপ্তর, এজেন্সি বা সরকারি-বেসরকারি সংস্থার মাধ্যমেই আমাদের এ এনডিসি বাস্তবায়ন করা হবে। এ বিষয়ে পরিবেশ, বন ও জলবায়ু পরিবর্তন মন্ত্রণালয় প্রয়োজনীয় সর্বাত্মক সহযোগিতা প্রদান এবং সমন্বয় সাধন করবে। এর সুষ্ঠু বাস্তবায়ন প্রেক্ষিত পরিকল্পনা ২০২১-২০৪১-এর সাথে সংগতি রেখে ২০৩১ সালের মধ্যে একটি নিম্ন-কার্বন, জলবায়ু-সহনশীল উচ্চ-মধ্য-আয়ের অর্থনীতির দিকে অগ্রসর হতে সাহায্য করবে।

মন্ত্রী আরো বলেন, জাতিসংঘের জলবায়ু পরিবর্তন কাঠামো (ইউএনএফসিসি)-এর আওতায় জলবায়ু পরিবর্তনের ক্ষতিকর প্রভাব হ্রাসের লক্ষে ২০১৫ সালে প্রণীত প্যারিস জলবায়ু চুক্তি অনুযায়ী ২০১৫ সালে বাংলাদেশ গ্রিন হাউজ গ্যাসের নিঃসরণের মাত্রা ২০৩০ সাল নাগাদ কমিয়ে আনার লক্ষ্যে ইন্টেন্ডেড ন্যাশনালি ডিটারমাইন্ড কন্ট্রিবিউশনস (আই-এনডিসি) পরিকল্পনা পেশ করে। বাংলাদেশ সরকার দেশের উন্নয়ন প্রক্রিয়ার সাথে সঙ্গতি রেখে পরিপ্রেক্ষিত পরিকল্পনা এবং পঞ্চবার্ষিকী পরিকল্পনাসহ বিভিন্ন নীতিনির্ধারণী দলিলসমূহে ইতোমধ্যে জলবায়ু পরিবর্তনের প্রভাব প্রশমন এবং এর সাথে খাপ খাওয়ানোর বিষয়সমূহ সন্নিবেশিত করেছে। সম্প্রতি প্যারিস জলবায়ু চুক্তির শর্তানুযায়ী বাংলাদেশ এই এনডিসি এর হালনাগাদ সম্পন্ন করেছে। শুধুমাত্র উন্নত বিশ্বের দিকে না তাকিয়ে থেকে প্রধানমন্ত্রী শেখ হাসিনার বলিষ্ঠ নেতৃত্বে বাংলাদেশ সরকার বিশদ পরিকল্পনা এবং কৌশল প্রণয়নের মাধ্যমে নিজস্ব অর্থায়নে বাংলাদেশে পরিবেশ সংরক্ষণ ও জলবায়ু পরিবর্তনের বিরূপ প্রভাব মোকাবিলায় বিভিন্ন কার্যক্রম বাস্তবায়ন করে যাচ্ছে।

পরিবেশ, বন ও জলবায়ু পরিবর্তন মন্ত্রণালয়ের সচিব মোঃ মোস্তফা কামালের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন মন্ত্রণালয়ের উপ-মন্ত্রী বেগম হাবিবুন নাহার, বাংলাদেশ সেন্টার ফর এডভান্সড স্টাডিজ এর নির্বাহী পরিচালক ড. আতিক রহমান এবং ইউএনডিপি বাংলাদেশ এর ডেপুটি রেসিডেন্ট রিপ্রেজেন্টেটিভ ভ্যান ন্যুয়েন প্রমুখ। অন্যান্যের মধ্যে বক্তব্য রাখেন পরিবেশ, বন ও জলবায়ু পরিবর্তন মন্ত্রণালয়ের অতিরিক্ত সচিব (উন্নয়ন) সঞ্জয় কুমার ভৌমিক, পরিবেশ অধিদপ্তরের মহাপরিচালক মোঃ আশরাফ উদ্দিন এবং সেন্টার ফর এনভায়রনমেন্টাল এন্ড জিওগ্রাফিক ইনফরমেশন সার্ভিসেস এর নির্বাহী পরিচালক মালিক ফিদা এ খান বক্তব্য রাখেন। 

#

দীপংকর/পাশা/রাহাত/সঞ্জীব/মাহমুদ/জয়নুল/২০২১/১৯৪৫ঘণ্টা 

তথ্যবিবরণী                                                                                                                              নম্বর : ৬১০৭
বিএসএফআইসি নির্মিত ‘বঙ্গবন্ধু কর্নার’ উদ্বোধন করলেন শিল্পমন্ত্রী
ঢাকা, ১৩ পৌষ (২৮ ডিসেম্বর) :


শিল্পমন্ত্রী নূরুল মজিদ মাহমুদ হুমায়ূন আজ রাজধানীর মতিঝিলে বাংলাদেশ চিনি ও খাদ্য শিল্প কর্পোরেশন (বিএসএফআইসি) প্রাঙ্গণে জাতির পিতা বঙ্গবন্ধু শেখ মুজিবুর রহমানের স্মরণে নির্মিত ‘বঙ্গবন্ধু কর্নার’ উদ্বোধন করেছেন।

বঙ্গবন্ধু কর্নার উদ্বোধনের পর জাতির পিতার জন্মশতবার্ষিকী উপলক্ষ্যে আয়োজিত আলোচনা সভায় প্রধান অতিথির বক্তব্যে শিল্পমন্ত্রী বলেন, আমরা চিনিকলগুলোকে বর্তমান অবস্থা থেকে উত্তরণের পরিকল্পনা নিয়েছি। তিনি বলেন, চিনিকলগুলো লাভজনক করতে বিভিন্ন পদক্ষেপ নেয়া হয়েছে। উচ্চফলনশীল আখ উদ্ভাবনের জন্য চেষ্টা চালিয়ে যাচ্ছি। কলকারখানাগুলো আধুনিকায়নের কাজ চলছে। সকলের সম্মিলিত প্রচেষ্টায় শীঘ্র চিনি শিল্পের সুদিন ফিরে আসবে বলে তিনি উল্লেখ করেন।

বিএসএফআইসি’র চেয়ারম্যান মোঃ আরফিুর রহমান অপুর সভাপতিত্বে অনুষ্ঠানে শিল্প মন্ত্রণালয় ও বিএসএফআইসি’র কর্মকর্তা এবং কর্মচারীবৃন্দ উপস্থিত ছিলেন। 


শিল্পমন্ত্রী বলেন, জাতির পিতা বঙ্গবন্ধু শেখ মুজিবুর রহমান ছিলেন অসাম্প্রদায়িক ও অসংবাদিত নেতা। তিনি রেসকোর্স ময়দানে দাঁড়িয়ে ৭ মার্চ যেমন স্বাধীনতার নির্দেশ দিয়েছেন, তেমনি ১০ জানুয়ারি দিয়েছিলেন দেশ গড়ার নির্দেশনা। আর সেই কারণেই বিশ্বের বুকে মাথা উচুঁ করে মর্যাদার আসনে দেশ প্রতিষ্ঠিত হয়েছে, হয়েছে অর্থনৈতিকভাবে সাবলম্বী। তিনি আরো বলেন, বিএসএফআইসি-তে স্থাপিত ‘বঙ্গবন্ধু কর্নার’ এর মাধ্যমে জাতির পিতা বঙ্গবন্ধু শেখ মুজিবুর রহমান- এর আদর্শ, জীবনাচার, রাজনৈতিক দর্শন, নেতৃত্বগুণ, দেশপ্রেমসহ সার্বিক কর্মকাণ্ড এবং আমাদের মহান মুক্তিযুদ্ধ সম্পর্কে নতুন প্রজন্ম সঠিক ইতিহাস জানার সুযোগ পাবে।

পরে শিল্পমন্ত্রী জাতির পিতা বঙ্গবন্ধু শেখ মুজিবুর রহমানের বর্ণাঢ্য রাজনৈতিক জীবন সংগ্রাম ও আত্মত্যাগের আলোকে ‘আলোর বাতিঘর বঙ্গবন্ধু’ শিরোনামে স্মরণিকার মোড়ক উন্মোচন করেন।
#

মাহমুদুল হাসান/পাশা/সঞ্জীব/মাহমুদ/জয়নুল/২০২১/১৮১০ঘণ্টা

তথ্যবিবরণী                                                                                                                             নম্বর : ৬১০৬
শিক্ষার্থীদেরকে যোগ্য করে গড়ে তুলতে শিক্ষকদের আন্তরিক হতে হবে
                                                                       -- শিক্ষামন্ত্রী
ঢাকা, ১৩ পৌষ (২৮ ডিসেম্বর) :


শিক্ষামন্ত্রী ডা. দীপু মনি বলেছেন, শিক্ষার্থীদেরকে যোগ্য ও দক্ষ করে তুলতে শিক্ষকদের আন্তরিকতার সঙ্গে দায়িত্ব পালন করতে হবে। নিজেদের প্রকৃত শিক্ষক হিসেবে গড়ে তুলতে হবে। প্রত্যেক শিক্ষার্থীর সর্বোচ্চ মেধার বিকাশ ঘটানোর সুযোগ করে দিতে আপনাদের সঠিকভাবে দায়িত্ব পালন করতে হবে।   


মন্ত্রী আজ জাতীয় শিক্ষা ব্যবস্থাপনা অ্যাকাডেমি (নায়েম) এর উদ্যোগে শিক্ষা ক্যাডারের ১৬৪ তম  বুনিয়াদি কোর্সের সমাপনী অনুষ্ঠানে এ আহ্বান জানান। 


মন্ত্রী বলেন, আশা করি যখন আপনি শিক্ষক হিসেবে শিক্ষার্থীকে শেখাবেন, গাইড করবেন, তার কাজকে ফ্যাসিলিটেট করবেন, তখন আপনিও চাইবেন আপনার শিক্ষার্থীরা সবাই ভালো করুক। একজন শিক্ষার্থীর যে মেধা, যোগ্যতা আছে তা দিয়ে আউটস্ট্যান্ডিং কিছু করবে সেই প্রচেষ্টা যেনো থাকে। কিছু শিক্ষার্থী যখন বেশি ভালো করবে তখন সেটি আলাদা। শিক্ষক হিসেবে সেখানেই আপনার সবচেয়ে বেশি সফলতা। 


দীপু মনি বলেন, নিজেকে শিক্ষক হিসেবে আপনার আচার আচরণ কীভাবে প্রকাশ করবেন সেটি এই প্রশিক্ষণে আপনাকে শেখানো হয়েছে। উদ্ভাবনী মানুষ হিসেবে শিক্ষার্থীদের আপনারা কীভাবে প্রস্তুত করবেন তা আপনাদের শেখানো হয়েছে।

শিক্ষামন্ত্রী বলেন, এখন শিক্ষকই একমাত্র জ্ঞানের উৎসের জায়গা নয়। ইন্টারনেট রয়েছে, অনেক রকম তথ্যের উৎস আছে। নানা দিক থেকে তথ্য এসে আমাদের মধ্যে হুমড়ি খেয়ে পড়ছে।  এ অবস্থায় কোনটা দরকার, কোনটা ঠিক নয়, শিক্ষার্থীদের সেটি বুঝতে গাইড হিসেবে একজন শিক্ষকের প্রয়োজন আছে।
#
খায়ের/পাশা/রাহাত/সঞ্জীব/মাহমুদ/জয়নুল/২০২১/১৯১৫ঘণ্টা

তথ্যবিবরণী                                                                                                               নম্বর: ৬১০৫
রাষ্ট্রপতির সাথে বাংলাদেশের ওয়ার্কার্স পার্টির প্রতিনিধিদলের সাক্ষাৎ 

ঢাকা, ১৩ পৌষ (২৮ ডিসেম্বর) :

রাষ্ট্রপতি মোঃ আবদুল হামিদের সঙ্গে আজ বঙ্গভবনের দরবার হলে নির্বাচন কমিশন গঠন বিষয়ে বাংলাদেশের ওয়ার্কার্স পার্টির সভাপতি রাশেদ খান মেননের নেতৃত্বে ৭ সদস্যের একটি প্রতিনিধিদল আলোচনায় অংশ নেয়।
প্রতিনিধিদল নির্বাচন কমিশন গঠনে রাজনৈতিক দলগুলোর সাথে আলোচনার উদ্যোগ নেওয়ার জন্য রাষ্ট্রপতিকে ধন্যবাদ জানান। তারা নির্বাচন কমিশন গঠনে রাষ্ট্রপতির কাছে ছয় দফা প্রস্তাব পেশ করেন। তারা বলেন, নির্বাচন কমিশন যাতে সম্পূর্ণ নিয়ন্ত্রণমুক্ত ও স্বাধীনভাবে কাজ করতে পারে সে বিষয়টি নিশ্চিত করা জরুরি। প্রতিনিধিদল বছরের শুরুতেই জরুরিভিত্তিতে নির্বাচন কমিশন গঠনে আইন প্রণয়নের জন্য প্রস্তাব করেন। এছাড়া নির্বাচন কমিশনকে নির্বাচনি আইনসমূহের যথাযথ প্রয়োগ নিশ্চিত করার ব্যাপারে তারা মতামত দেন। তারা নির্বাচন কমিশন গঠনে সুশীল সমাজের প্রতিনিধিদের মতামত গ্রহণেরও প্রস্তাব দেন।
ওয়ার্কার্স পার্টির প্রতিনিধিদলকে বঙ্গভবনে স্বাগত জানিয়ে রাষ্ট্রপতি বলেন, রাজনীতি হচ্ছে জনগণের কল্যাণের জন্য। রাজনীতিতে গুণগতমান নিশ্চিত করা না গেলে ভবিষ্যতে রাজনীতিবিদদের জন্য রাজনীতি করা কঠিন হয়ে যাবে। এ ব্যাপারে রাজনৈতিক দলগুলোকে তৃণমূল পর্যায়ে সঠিক জনমত গড়ে তুলতে হবে।
রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, রাষ্ট্রপতির প্রেস সচিব মোঃ জয়নাল আবেদীন এবং সচিব (সংযুক্ত) মোঃ ওয়াহিদুল ইসলাম খান এসময় উপস্থিত ছিলেন।
#

ইমরানুল/পাশা/রাহাত/সঞ্জীব/মাহমুদ/রেজাউল/২০২১/১৮০০ ঘণ্টা
তথ্যবিবরণী                                                                                                                              নম্বর : ৬১০৪
জয়বাংলা  স্লোগানকে সমুন্নত রাখতে প্রয়োজনে আবারও মুক্তিযুদ্ধ করবো
                                                                           -- বাণিজ্যমন্ত্রী
রংপুর, ১৩ পৌষ (২৮ ডিসেম্বর) :


বাণিজ্যমন্ত্রী টিপু মুনশি বলেছেন, জাতির পিতা বঙ্গবন্ধু শেখ মুজিবুর রহমানের নেতৃত্বে আমরা যুদ্ধ করে বাংলাদেশ স্বাধীন করেছি। মুক্তিযুদ্ধের  স্লোগান ছিল জয়বাংলা। আমরা জয়বাংলা  স্লোগান ধারণ করে মুক্তিযুদ্ধ করেছি, এ  স্লোগান আমাদের মুক্তিযুদ্ধে নিয়ে গেছে। ১৯৭৫ সালে মুক্তিযুদ্ধে পরাজিত শক্তি যারা বাংলাদেশের স্বাধীনতা চায়নি তারা বঙ্গবন্ধুকে সপরিবারে হত্যা করে সেই জয়বাংলা  স্লোগানকে এক ঘণ্টার মধ্যে তা বদল করে বাংলাদেশ জিন্দাবাদ করেছিলো, কিন্তু তারা সফল হয়নি। 


মন্ত্রী আজ রংপুরের জেলা স্কুল মাঠে রংপুর জেলা প্রশাসন আয়োজিত বিজয়ের সুবর্ণজয়ন্তী উপলক্ষ্যে রংপুরের সকল বীরমুক্তিযোদ্ধার পুনর্মিলনী অনুষ্ঠানে প্রধান অতিথির বক্তৃতায় এসব কথা বলেন।

মন্ত্রী বলেন, বঙ্গবন্ধু বাঙালি জাতির মুক্তির জন্য সারা জীবন সংগ্রাম করে গেছেন, জীবনের শ্রেষ্ঠ সময়গুলো জেলে কাটিয়েছেন। বঙ্গবন্ধুর লক্ষ্য ছিল দু’টি। একটি বাংলাদেশের স্বাধীনতা, অপরটি হলো অর্থনৈতিক মুক্তি। বঙ্গবন্ধু আমাদের স্বাধীনতা দিয়ে গেছেন, আজ তাঁরই কন্যা প্রধানমন্ত্রী শেখ হাসিনা আমোদের অর্থনৈতিক মুক্তি দিচ্ছেন।

মন্ত্রী বলেন, পাকিস্তানের সাথে যুদ্ধ করে আমরা বাংলাদেশ স্বাধীন করেছি। পাকিস্তান আমাদের সর্বস্ব লুট করে নিয়ে গেছে। আজ প্রধানমন্ত্রী শেখ হাসিনার নেতৃত্বে বাংলাদেশ উন্নয়নের বিস্ময়। আমাদের রিজার্ভ ৪৮ মিলিয়ন মার্কিন ডলারের বেশি, পাকিস্তানের ২৪ বিলিয়ন মার্কিন ডলার। অর্থনীতির সব সূচকে পাকিস্তান বাংলাদেশ থেকে পিছিয়ে আছে।

রংপুরের জেলা প্রশাসক মোঃ আবির আহসানের সভাপতিত্বে অনুষ্ঠানে অন্যান্যের মধ্যে বক্তব্য রাখেন রংপুর জেলা পরিষদের চেয়ারম্যান এডভোকেট ছাফিয়া খানম, রংপুর সিটি করপোরেশনের মেয়র মোঃ মোস্তাফিজুর রহমান, রংপুরের পুলিশ সুপার মোঃ ফেরদৌস আলী চৌধুরী, রংপুর জেলা আওয়ামী লীগের সভাপতি মোঃ সাফিউর রহমান সফি, রংপুর জেলা আওয়ামী লীগের সাধারণ সম্পাদক মোঃ রেজাউল করীম রাজু এবং রংপুর প্রেস ক্লাবের সভাপতি মাহবুব রহমান হাবু। 

#

বকসী/পাশা/সঞ্জীব/মাহমুদ/জয়নুল/২০২১/১৮০৫ঘণ্টা
তথ্যবিবরণী                                                                                                                              নম্বর : ৬১০৩
বিএনপি ক্ষমতায় যেতে চোরাগলির পথ খুঁজছে
                             -- তথ্য ও সম্প্রচার মন্ত্রী
ঢাকা, ১৩ পৌষ (২৮ ডিসেম্বর) :


বিএনপি ক্ষমতায় যেতে চোরাগলির পথ খুঁজছে বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্মুদ।

আজ রাজধানীর মিন্টো রোডে সরকারি বাসভবনে সাংবাদিকদের সাথে মতবিনিময়কালে বিএনপি নেতাদের সাম্প্রতিক মন্তব্য ‘সরকার ভোটারবিহীন নির্বাচনের মাধ্যমে ক্ষমতায় যাওয়ার পাঁয়তারা করছে’ এ বিষয়ে প্রশ্নের জবাবে মন্ত্রী একথা বলেন। 


তথ্যমন্ত্রী বলেন, ‘প্রকৃতপক্ষে বিএনপি জনগণের ক্ষমতায় বিশ্বাস করে না। এজন্য সবসময় তাদের ভোট থেকে পলায়নপর মনোবৃত্তি। বিএনপি ২০১৪ সালে নির্বাচনে অংশগ্রহণ করেনি, ২০১৮ সালে নির্বাচন থেকে পালাতে চেয়েছিলো। পরবর্তীতে অনেক নাটকীয়তার পরে আবার নির্বাচনে অংশগ্রহণ করেছিলো। অপরদিকে আওয়ামী লীগ সবসময় জনগণের রায়ের ওপর বিশ্বাস করে। আওয়ামী লীগ তার ইতিহাসে জনগণের রায় ব্যতিরেকে অন্য কোনোভাবে ক্ষমতায় যায়নি। আর বিএনপি’র ইতিহাস হচ্ছে চোরাপথে ক্ষমতায় যাওয়া।’

‘বিএনপি’র ঊর্ধ্বতন নেতাদের জনগণের ওপর কোনো আস্থা নেই বিধায় সংলাপ নিয়ে তারা এ ধরনের বক্তব্য দিচ্ছেন, নির্বাচন নিয়েও অবান্তর কথা বলছেন’ উল্লেখ করে ড. হাছান বলেন, ‘তারা যে জনগণ থেকে অনেক দূরে সরে গেছে এবং নির্বাচনের মাধ্যমে ক্ষমতায় যেতে পারবে না, সেটি তারা জানেন। তাই এখন বিএনপি চোরাগলির পথ খুঁজছে, কীভাবে ক্ষমতায় যাওয়া যায়। কিন্তু চোরাগলির পথ দিয়ে ক্ষমতায় যাওয়ার দিন বাংলাদেশে শেষ হয়ে গেছে।’ 


এসময় কয়েকটি ছোট রাজনৈতিক দল সংসদ নির্বাচনকালে দেশ পরিচালনার জন্য জাতীয় সরকার গঠনের প্রস্তাব দিয়েছে, এ প্রসঙ্গে প্রশ্নের জবাবে আওয়ামী লীগের যুগ্ম সাধারণ সম্পাদক ড. হাছান মাহ্মুদ বলেন, ‘রাজনীতিতে পরিত্যক্তদের পুনর্বাসনের জন্য বিশেষ ধরনের সরকার গঠনের কোনো প্রয়োজন বা সুযোগ কোনোটাই নেই। বিএনপি’র সাথে জোটবদ্ধ কিছু কিছু রাজনৈতিক দলের যারা জাতীয় সরকারের প্রস্তাব দিচ্ছেন, তারা সবাই পরিত্যক্ত রাজনীতিবিদ। তারা একসময় অনেক প্রভাবশালী রাজনীতিবিদ ছিলেন, কিন্তু এখন রাজনীতিতে তারা পরিত্যক্ত। রাজনীতিতে পরিত্যক্তরা তাদের পুনর্বাসনের লক্ষ্যে এ ধরনের প্রস্তাব দিচ্ছেন। সংবিধান অনুযায়ী প্রধানমন্ত্রীর নেতৃত্বে বর্তমান সরকার নির্বাচনকালীন দায়িত্ব পালন করবে। এর বাইরে কোনো সুযোগ নেই।’ 


 গত সোমবার পাবনাতে বিএনপির সমাবেশে নিজেদের মধ্যে সংঘর্ষ ও একজন যুবদল নেতার ছুরিকাহত হওয়ার ঘটনা এবং সেই সমাবেশেই বিএনপি নেতাদের মন্তব্য ‘সরকার বিএনপিকে ধ্বংস করার পাঁয়তারা করছে’ এ নিয়ে প্রশ্নের জবাবে তথ্য ও সম্প্রচারমন্ত্রী বলেন, ‘বিএনপিকে দুর্বল করার জন্য অন্য কারো প্রয়োজন নেই, তারা নিজেরাই নিজেদেরকে দুর্বল করে দিচ্ছে, তাদের এই মারামারিগুলোই হচ্ছে তার বহিঃপ্রকাশ। বিএনপি যেখানেই সমাবেশ করছে, আমরা দেখতে পাচ্ছি যে, সেখানেই নিজেরা মারামারি করে নিজেদের সমাবেশ পন্ড করে দিচ্ছে। এ ধরনের ঘটনা শুধু পাবনাতে নয়, সারা  দেশেই ঘটছে। তবে ফেনীতে তারা কী কারণে সমাবেশ স্থগিত করেছে জানি না, যদি জয়নাল হাজারীর মৃত্যুতে সমাবেশ স্থগিত করে থাকে সেজন্য তাদের ধন্যবাদ জানাই।’ 


এর আগে বাসভবন থেকে অনলাইনে নিজ নির্বাচনি এলাকায় রাঙ্গুনিয়ায় মন্ত্রীর পারিবারিক দাতব্য সংস্থা এনএনকে ফাউন্ডেশনের পক্ষ থেকে শীতবস্ত্র বিতরণ অনুষ্ঠানে দেয়া বক্তব্যে ড. হাছান মাহ্মুদ প্রধানমন্ত্রী শেখ হাসিনার জন্য এলাকাবাসীর কাছে দোয়া চান এবং বলেন, ‘আমাদের নৌকা মার্কার আওয়ামী লীগ সরকার সবসময় আপনাদের পাশে আছে।’
#

আকরাম/পাশা/সঞ্জীব/মাহমুদ/জয়নুল/২০২১/১৮০০ঘণ্টা

তথ্যবিবরণী                                                                                                               নম্বর: ৬১০২
কোভিড-১৯ সংক্রান্ত সর্বশেষ প্রতিবেদন 

ঢাকা, ১৩ পৌষ (২৮ ডিসেম্বর) :

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৮ হাজার ৯৩৮ জনের নমুনা পরীক্ষা করে ৩৯৭ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৮৪ হাজার ২৩ জন। 

          গত ২৪ ঘণ্টায় ১ জন মৃত্যুবরণ করেছেন। এ পর্যন্ত ২৮ হাজার ৬২ জন এ রোগে মৃত্যুবরণ করেছেন।

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৪৮ হাজার ৪৪ জন।

#

ইউনুস/পাশা/রাহাত/সঞ্জীব/রেজাউল/২০২১/১৭০৬ ঘণ্টা
তথ্যবিবরণী                                                                                                                               নম্বর : ৬১০১

ভারসাম্যপূর্ণ যোগাযোগ ব্যবস্থা হিসেবে গড়ে তুলতে রেলকে ঢেলে সাজানো হচ্ছে

                                                                                -রেলপথ মন্ত্রী
ঢাকা, ১৩ পৌষ (২৮ ডিসেম্বর) :

রেলপথ মন্ত্রী মোঃ নূরুল ইসলাম সুজন বলেছেন, রেলের সামর্থ্য বৃদ্ধির জন্য বিভিন্ন উদ্যোগ গ্রহণ করা হয়েছে। একটি ভারসাম্যপূর্ণ যোগাযোগ ব্যবস্থা হিসেবে গড়ে তোলার লক্ষ্যে রেলকে ঢেলে সাজানো হচ্ছে।
মন্ত্রী আজ রেলভবনে বাংলাদেশ রেল‌ওয়ের জন্য ৫৮০টি মিটারগেজ ওয়াগন কেনার লক্ষ্যে চুক্তি স্বাক্ষর অনুষ্ঠানে এ কথা বলেন।
মন্ত্রীর বলেন, রেলকে বাদ দিয়ে দেশের উন্নয়ন সম্ভব নয়। বর্তমান সরকারের লক্ষ্য টেকসই উন্নয়ন। বঙ্গবন্ধুর স্বপ্নের আত্মনির্ভরশীল, মর্যাদাকর  দেশ গঠন করার লক্ষ্যে বর্তমান প্রধানমন্ত্রী কাজ করে যাচ্ছেন। তিনি জনগণের কথা মাথায় রেখে সুদূরপ্রসারি চিন্তা থেকে রেলওয়েকে আলাদা মন্ত্রণালয় করে দিয়েছেন।  

মন্ত্রী আরও উল্লেখ করেন, সারাদেশের রেল যোগাযোগ বাড়ানোর লক্ষ্যে অনেক প্রকল্প হাতে নেয়া হয়েছে। দেশের বিভিন্ন বন্দরের সাথে রেল যোগাযোগ স্থাপিত হচ্ছে। প্রতিবেশি দেশগুলোর সঙ্গে রেল যোগাযোগ স্থাপনের উদ্যোগ নেয়া হয়েছে। ভারতের সঙ্গে ৮টি ইন্টারচেঞ্জ পয়েন্টের মধ্যে বর্তমানে পাঁচটি চালু করা হয়েছে, আরও তিনটি চালুর উদ্যোগ নেয়া হয়েছে। খুলনার সাথে মোংলা পোর্টে যোগাযোগ স্থাপিত হচ্ছে। আগামী বছর ডিসেম্বরে কক্সবাজার রেললাইন চালুর লক্ষ্যে কাজ এগিয়ে চলছে। পর্যায়ক্রমে সকল মিটারগেজকে ব্রডগেজ-এ রূপান্তর করা হবে। যমুনা নদীর উপর আলাদা সেতু নির্মাণ করা হচ্ছে। 

চুক্তিতে বাংলাদেশের পক্ষে স্বাক্ষর করেন সংশ্লিষ্ট প্রকল্প পরিচালক মোঃ মিজানুর রহমান এবং ঠিকাদারি প্রতিষ্ঠান চায়নার সিআরআরসি কোম্পানি লিমিটেডের ভাইস প্রেসিডেন্ট  Dai Xien।
৩১৮ কোটি ৬৩ লাখ ৩৯ হাাজর টাকা ব্যয়ে ৫৮০টি মিটারগেজ ওয়াগণ  সংগ্রহের লক্ষ্যে চুক্তি স্বাক্ষরিত হয়। 
রেলপথ মন্ত্রণালয়ের সচিব মোঃ সেলিম রেজা ও বাংলাদেশ রেলওয়ের মহাপরিচালক ধীরেন্দ্রনাথ মজুমদারসহ ঊর্ধ্বতন কর্মকর্তাগণ এ সময় উপস্থিত ছিলেন।
#

শরিফুল/পরীক্ষিৎ/জাহাঙ্গীর/শাম্মী/জসীম/রেজ্জাকুল/শামীম/২০২১/১৬০৮ ঘণ্টা

তথ্যবিবরণী                                                                                                                                নম্বর : ৬১০০ 

২০২০ সালের অনার্স চতুর্থ বর্ষের পরীক্ষা আগামীকাল শুরু
ঢাকা, ১৩ পৌষ (২৮ ডিসেম্বর) :


জাতীয় বিশ্ববিদ্যালয়ের অধিভুক্ত কলেজগুলোতে ২০২০ সালের অনার্স চতুর্থ বর্ষের নিয়মিত ও বিশেষ পরীক্ষা সারাদেশে একযোগে আগামীকাল থেকে শুরু হবে। সাপ্তাহিক ও সরকারি ছুটি ছাড়া প্রতিদিন সকাল ৯টা থেকে এ পরীক্ষা শুরু হবে। আর ২০২২ সালের ৬ ফেব্রুয়ারি এই পরীক্ষা শেষ হবে।

পরীক্ষা সুষ্ঠুভাবে সম্পন্ন করার জন্য জাতীয় বিশ্ববিদ্যালয়ের গাজীপুর ক্যাম্পাসে কন্ট্রোল রুম খোলা হয়েছে। জরুরি প্রয়োজনে টেলিফোন ০২-৯২৯১০১৭, ০২-৯২৯১০৩১ এবং মোবাইল নং- ০১৭১১৫৪৩৮৩৮, ০১৩১৩০৫২৩৬১-এ  যোগাযোগের জন্য সকলকে অনুরোধ করা হয়েছে। পরীক্ষা সংক্রান্ত সকল তথ্য ও নির্দেশনা জাতীয় বিশ্ববিদ্যালয়ের ওয়েবসাইট www.nu.ac.bd -এ পাওয়া যাবে। 

জাতীয় বিশ্ববিদ্যালয় আজ এক বিজ্ঞপ্তির মাধ্যমে এ তথ্য জানিয়েছে।

#

আতাউর/পরীক্ষিৎ/শাম্মী/জসীম/রেজ্জাকুল/মানসুরা/2021/১৫৫০ NÈv
তথ্যবিবরণী                                                                                                                                 নম্বর : ৬০৯৯ 

দেশব্যাপী ‘বঙ্গবন্ধু ও স্বাধীনতা বইমেলা’ শুরু ৩০ ডিসেম্বর

ঢাকা, ১৩ পৌষ (২৮ ডিসেম্বর) :  
আগামী ৩০ ডিসেম্বর থেকে সারাদেশে চার দিনব্যাপী ‘বঙ্গবন্ধু ও স্বাধীনতা বইমেলা’ শুরু হচ্ছে। মুজিববর্ষ এবং স্বাধীনতার সুবর্ণজয়ন্তী উদযাপন উপলক্ষ্যে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটির উদ্যোগে, সংস্কৃতি বিষয়ক মন্ত্রণালয়ের সার্বিক ব্যবস্থাপনায়, স্থানীয় সরকার বিভাগের সহযোগিতায় এ বইমেলার আয়োজন করা হয়েছে।

এ উপলক্ষ্যে আজ রাজধানীর গণগ্রন্থাগার অধিদপ্তরের সভাকক্ষে আয়োজিত এক সংবাদ সম্মেলনে প্রধান অতিথির বক্তব্যে সংস্কৃতি বিষয়ক প্রতিমন্ত্রী কে এম খালিদ এসব তথ্য জানান। এ সময়ে অন্যান্যের মধ্যে উপস্থিত ছিলেন জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী, সংস্কৃতি বিষয়ক মন্ত্রণালয়ের সচিব মোঃ আবুল মনসুর, গণগ্রন্থাগার অধিদপ্তরের মহাপরিচালক আবু বকর সিদ্দিক প্রমুখ। 

প্রতিমন্ত্রী জানান, ঢাকায় গণগ্রন্থাগার অধিদপ্তর চত্বরে এবং দেশব্যাপী বিভাগীয় বা জেলা সরকারি গণগ্রন্থাগার চত্বর অথবা শহরের গুরুত্বপূর্ণ স্থানে ‘বঙ্গবন্ধু ও স্বাধীনতা বইমেলা’ অনুষ্ঠিত হবে। ঢাকা জেলায় প্রায় ৭০টি, বিভাগীয় পর্যায়ে প্রায় ৫০টি এবং জেলা পর্যায়ে প্রায় ৩০টি প্রকাশনা প্রতিষ্ঠান বইমেলায় অংশগ্রহণ করবে। তিনি দেশব্যাপী ‘বঙ্গবন্ধু ও স্বাধীনতা বইমেলা’র সফল বাস্তবায়নে স্থানীয় জেলা প্রশাসনের সার্বিক সহযোগিতা কামনা করেন। সংস্কৃতি প্রতিমন্ত্রী এ মেলা আয়োজনের মাধ্যমে নতুন প্রজন্মকে জাতির সঠিক ইতিহাস জানানোসহ আলোকিত, জ্ঞাননির্ভর, সংস্কৃতিমনস্ক মানবিক বাংলাদেশ বিনির্মাণে এটি সহায়ক ভূমিকা পালন করবে বলে আশাবাদ ব্যক্ত করেন। 

#

